
Njukčamánu 22.–28 beivviid gaskkas: Márjjábeaivi 

 

Sámiid árbevirolaš ávvudanbeaivi. Márjjábeaivve áigemuddu kaleandaris molsašuddá ja beaivvi 

sáhttá ávvudit iešguhtege riikkas Márjjábeaivve mielde. Suomas beaivvi ávvudit áramusat 

njukčamánu 22. beaivve ja maŋimusat 28.3. Márjjá almmustuvvanbeaivi lea kristtalaš 

ávvudanbeaivi, man sámit ávvudit danin, go dalle árkaeŋgel Gabriel almmustuvai nieida Márjái 

almmuhit Jesusa riegádeamis. Dolin sámit čoahkkanedje Márjjábeaivve márkaniidda gásttašit 

mánáid, náitalit ja hávdádit jámežiid. Márkaniidda bohte maiddái gávpejasat. Eanodat Heahtás 

olbmot leat čoahkkanan ávvudit Márjjábeaivve jo 1500-logus. 

 

 

Váldde čielgasa Márjjábeaivve árbevieruin du ássanguovlluin (jeara ovdamearkan váhnemiin dahje 

ádjás/áhkus):  Mo du ruovttuguovllu sámit leat ávvudan Márjjábeaivve? 

Leatgo goassige leamaš Márjjábeaivve márkaniin? 

Leatgo goassige leamaš Márjjábeaivve girkus ipmilbálvalusas? 

Makkár Márjjábeaivve márkaniid don doalašit? 

  

 


